
МАШИРОВА Фариза Есенқұлқызы,
№1 жалпы білім беретін мектебінің бастауыш сынып мұғалімі.
Маңғыстау облысы, Қарақия ауданы

«БАСТАУЫШ СЫНЫП ОҚУШЫЛАРЫНЫҢ МАТЕМАТИКА ПӘНІНЕН ФУНКЦИОНАЛДЫҚ САУАТТЫЛЫҒЫН ДАМЫТУҒА АРНАЛҒАН ТАПСЫРМАЛАР» АТТЫ АВТОРЛЫҚ БАҒДАРЛАМАНЫҢ ТИІМДІЛІГІ

Қазіргі білім беру жүйесінің басты талаптарының бірі – оқушылардың функционалдық сауаттылығын дамыту. Функционалдық сауаттылық дегеніміз – білім алушының алған білімін күнделікті өмірде, нақты жағдаяттарда тиімді қолдана білу қабілеті. Осы тұрғыда бастауыш сыныпта математика пәні функционалдық сауаттылықты қалыптастырудың маңызды құралы болып табылады.
Ұсынылып отырған «Бастауыш сынып оқушыларының математика пәнінен функционалдық сауаттылығын дамытуға арналған тапсырмалар» атты авторлық бағдарлама бастауыш білім беру мазмұнын жаңартуға және оқушылардың өмірлік дағдыларын қалыптастыруға бағытталған. Бағдарламада оқушылардың логикалық ойлауын, есеп шығару барысында талдау, салыстыру, қорытынды жасау қабілеттерін дамытуға арналған практикалық тапсырмалар жүйеленген.
Жалпы сипаты. «Бастауыш сынып оқушыларының математика пәнінен функционалды сауаттылықтарын дамытуға арналған тапсырмалар» атты бағдарлама Қазақстан Республикасы Білім және ғылым министрлігінің 2007 жылғы 27 шілдедегі №319-III «Білім туралы» Заңына (06.05.2020 ж. енгізілген толықтырулар мен өзгертулерге) сәйкес және «Оқу жоспарының вариативті бөлігінің оқу бағдарламалары және элективті курстарды сараптамадан өткізу және оларды жаңартылған білім беру аясында әдістемелік қамтамасыз ету» туралы ережелерге сай әзірленді. Бағдарлама мазмұны аптасына 1 сағат, жылына 34 сағат жүктемеге негізделген. Бағдарлама 4-сынып оқушыларына арналған.
Авторлық бағдарлама мазмұны өмірмен тығыз байланысты есептерден, проблемалық жағдаяттардан, зерттеушілік және шығармашылық тапсырмалардан тұрады. Тапсырмалар оқушылардың жас ерекшеліктерін ескере отырып құрастырылған және математикалық білімді күнделікті тұрмыста қолдануға үйретуге бағытталған. Мысалы, дүкендегі сатып алу, уақытты есептеу, өлшеу, жоспар құру сияқты тапсырмалар арқылы оқушылардың функционалдық сауаттылығы артады.
Бағдарламаның өзектілігі:Қазіргі әлемде функционалдық сауаттылық — білім берудің негізгі бағыты болып табылады, себебі оқушылардың алған білімін күнделікті өмірде қолдана білуі олардың табысты әлеуметтенуінің басты шарты. Қазақстандық білім беру жүйесінде бұл бағыт жаңартылған білім мазмұны арқылы іске асып, оқушылардың оқу жетістіктерін халықаралық зерттеулер (PISA, TIMSS) деңгейінде арттыруды көздейді. Математика пәнінен функционалдық сауаттылықты дамыту оқушылардың логикалық ойлау, талдау және практикалық шешім қабылдау қабілеттерін қалыптастыруда ерекше маңызға ие.
Бағдарламаның басты ерекшелігі – оқушылардың белсенді оқу әрекетін ұйымдастыру. Топтық, жұптық және жеке жұмыстар арқылы оқушылар өз ойларын еркін жеткізіп, бір-бірімен пікір алмасады. Бұл өз кезегінде коммуникативтік дағдылардың дамуына ықпал етеді.
Бағдарлама мазмұнында оқушылардың өздігінен ойлауын, мәселені шешу жолдарын іздеуін және шешім қабылдауын талап ететін проблемалық тапсырмалар енгізілген. Бұл тапсырмалар оқушылардың тек есеп шығару дағдыларын ғана емес, сонымен қатар логикалық ойлауын, талдау және қорытынды жасау қабілеттерін дамытуға ықпал етеді.
Бағдарламаның жаңашылдығы оқушылардың функционалдық сауаттылығын дамытуға бағытталған тапсырмалардың практикалық нәтижеге бағдарлануында көрініс табады. Бағдарламаны қолдану барысында оқушылардың математикалық есептерді өмірлік жағдаяттармен байланыстыра отырып шешу дағдылары қалыптасады.
Авторлық тапсырмалар оқушылардың өздігінен жұмыс жасауына, ой қорытуына және алған білімін тәжірибеде қолдануына мүмкіндік береді. Бұл бастауыш сынып оқушыларының оқу мотивациясының артуына оң ықпал етеді.
Қорытындылай келе, аталған авторлық бағдарлама бастауыш сынып оқушыларының математика пәніне деген қызығушылығын арттырып қана қоймай, олардың функционалдық сауаттылығын қалыптастыруда тиімді құрал бола алады. Бағдарламаны оқу процесінде қолдану оқушылардың алған білімін өмірде қолдана алатын, жан-жақты дамыған тұлға болып қалыптасуына мүмкіндік береді.

